
Inatsisartut suleriaasiat § 37 immikkoortoq 1 naapertorlugu matumuuna Naalakkersuisunut 
apeqqutit imaattut saqqummiuppakka: 
 

1. Aalisarnikkut ilisimatuut naligalugit aalisartut ilisimasaasa atortinneqarnissaat 
qaqugu atuutilissasoq naatsorsuutigineqarpa? 
  

2. Aalisartut umiatsiaararsortut ikiliseqqinnissaat Naalakkersuisunit anguniarneqarpa? 
 

3. Aasiaat avataani Killiit qanittuanni basisliniep iluanut apakaattarluni 
qalorsuarsorluni qaleralinniarneq Naalakkersuisunit ilisimaneqarpa? 

(Nikolaj Jeremiassen, Siumut) 
 
Tunngavilersuut: 
Siumumi Inatsisartunut qineqqusaarnitsinni oqariartuutitta ersarissut ilagivaat, atuisut ilisimasaasa 
innersuussiniarnikkut nukittuumik naligiisinneqarnissaat Siumumit sulissutigineqarniartoq. 
Qaqungu aallartittoqarniarnerpoq manna tikillugu ajornarluinnartutut isikkoqarmat. 
 
Aalisartut umiatsiaararsortut ikilisarneqarsimapput. Tamanna ingerlaaseq attatiinnarneqarniarnersoq 
paaserusunnarpoq, manna tikillugu malunnarmat taamatut ingerlaannartoqartoq. 
 
Tusarfiit tutsuiginartut aqqutigalugit paasisinneqarpunga sapaatip akunneranut 1500 tonsit 
tulaanneqartartut qalerallit itinersuarmiinngaanneersuupput 68°17 N - 68°35 N aammalu 53°55 W - 
54°10 W iluaninngaanniit, taannalu Qeqertarsuup tunuani qaleraleqarfinnik qularutissaanngitsumik 
pilersuisuummat paaserusunnarpoq tamaani aalisarneq pissusissamisoornersoq. 
 
Apeqquteqaatima ullut suliffiusut qulit iluanni akineqareersimanissaat kissaatigaara. 


